
Diolch i bawb a gymerodd ran ac a roddodd adborth i’n hymgynghoriad 
statudol yn ystod y gwanwyn eleni. Roedd yr adborth a ddarparwyd gennych 
yn fanwl ac yn sylweddol, a chawsom lawer o sgyrsiau cynorthwyol yn ein 
digwyddiadau cymunedol. Mae eich gwybodaeth leol yn werthfawr iawn i ni 
ac rydym yn ei chymryd i ystyriaeth wrth i ni ddatblygu’r prosiect. Mae’n ein 
helpu i ddeall yn well yr ardal leol a’r hyn sydd bwysicaf i chi.

Fe wnaethom hefyd dderbyn sawl dewis amgen yn hytrach na’r llwybr arfaethedig, wrth i bobl gynnig syniadau ar gyfer sut y gallem 
newid y llwybr i leihau effeithiau ar bobl a lleoedd. Rydym yn asesu pob un o’r rhain yn rhan o ddatblygiad y prosiect.

Yn y crynodeb hwn, gallwch ddarganfod mwy am y themâu a’r materion a godwyd gennych yn eich adborth ym mhob ardal, a sut rydym 
wedi eu hystyried wrth i ni ddatblygu ein cynigion.

Rydym yn cydnabod bod gan bobl bryderon am effaith bosibl ein gwaith ar weithrediadau ffermio, cymunedau lleol, hamdden, tirwedd, 
amgylchedd a’r economi leol. Ochr yn ochr ag adborth manwl, mynegodd llawer o ymatebwyr y pryderon eang hyn â llawer o bobl eisiau 
i ni ystyried tanddaearu’r cysylltiad. Rydym wedi cynnwys atebion i’r pwyntiau ehangach hyn yn y ddogfen hon hefyd.

Dylanwadwyd ar ddyluniad y cysylltiad gan adborth hyd yma ac rydym wedi ymrwymo i gymryd eich sylwadau i ystyriaeth wrth i ni 
barhau i ddatblygu ein cynlluniau.

parciau ynni
is-orsaf

gasglu ucheldir 
Llinell 132

cilofolt uwchben

Cynhyrchydd ynni
 

is-orsaf rhwydwaith
trydan cenedlaethol

llinell uwchben 400
cilofolt bresennol

Grid CenedlaetholGreen GEN Cymru

PAM MAE ANGEN Y CYSYLLTIAD EIN CYNIGION

Bydd mynd i’r afael â’r argyfwng hinsawdd, cysylltu datblygiadau adnewyddadwy newydd 
a chynorthwyo’r gwaith o drydaneiddio ein systemau gwresogi a thrafnidiaeth yn gofyn am 
fwy o gapasiti grid. Mae’r rhain yn heriau yr ydym yn eu hwynebu, rhai y mae angen mynd i’r 
afael â nhw ar frys a rhai y mae Green GEN Cymru yn ceisio helpu i fynd i’r afael â nhw.

Cysylltiad 132 cilofolt newydd arfaethedig yw prosiect 
Vyrnwy Frankton Green GEN Cymru, i gysylltu parciau ynni 
yng nghanolbarth Cymru â’r rhwydwaith trydan cenedlaethol.

Mae pwysigrwydd seilwaith y grid yn rhywbeth dylid 
ystytied fel blaenoriaeth genedlaethol. Mae'r grid yn 
pweru ein bywydau. Mae'n cysylltu cartrefi, ysgolion, 
ysbytai, busnesau a chymunedau ledled Cymru. Ond 
mae'r dirwedd ynni yn newid yn gyflym; mae'r galw'n 
cynyddu (rhagwelir y bydd yn dyblu erbyn 2035), ac mae 
technolegau newydd yn trawsnewid y ffordd rydym yn 
cynhyrchu ac yn defnyddio pŵer. Mae angen grid arnom, 
nid yn unig i ddiwallu anghenion heddiw, ond hefyd i 
gefnogi twf yn y dyfodol, gan sicrhau nad yw seilwaith 
hanfodol byth yn rhwystr i gyfleoedd.

Gweithredu’n gyflym a darparu 
prosiectau yn effeithlon

Cynyddu cynhyrchiad adnewyddadwy, 
gan leihau defnydd o danwyddau ffosil

Seilwaith grid newydd i gysylltu ynni 
adnewyddadwy â chartrefi a busnesau

Mae ychwanegu capasiti grid yn golygu:

Cynigir datblygiadau ynni adnewyddadwy newydd yng 
nghanolbarth Cymru, ond nid oes gan y rhwydwaith 
trydan presennol ym Mhowys a Swydd Amwythig y 
capasiti i’w cysylltu.

Fel Gweithredwr Rhwydwaith Dosbarthu Annibynnol, 
swyddogaeth Green GEN Cymru yw darparu cysylltiad 
i gynhyrchwyr a defnyddwyr ynni.

Mae ein cynigion presennol yn cynnwys:

•	 Is-orsaf Grug y Mynydd ger Cefn Coch

•	 Tua 4.8 cilomedr o gebl tanddaearol o is-orsaf Grug 
y Mynydd i glos selio pen ceblau yng Nghors y Carreg

•	 Clos selio pen ceblau Cors y Carreg

•	 Gorsaf switsio ger Lower Frankton, Swydd Amwythig

•	 Tua 45 cilomedr o linellau uwchben wedi’u cynnal ar  
beilonau delltog dur o glos selio pennau Cors 
y Carreg i’r orsaf switsio newydd

•	 Tir y bydd ei angen ar gyfer mesurau lliniaru, 
gwneud iawn, a gwella amgylcheddol

Mae’r dyluniad yn cynnwys peilonau gyda thaldra 
gyfartaledd o 28.5m, a lled uchafswm o 12.5 x 12.5m. 
Dyma’r peilonau byrraf ar gael i ni eu defnyddio er 
mwyn gallu trawsgludo'r cyfanswm o egni a chaiff ei 
eneradu. Mae nhw’n fyrrach ac yn llai swmpus wedi’u 
cymharu gyda’r cysylltiad arfaethedig blaenorol gan 
National Grid yn 2014.

Ym Mhowys a Swydd Amwythig, gallai’r cysylltiad 
newydd hefyd ddod yn rhan o rwydwaith mwy 
gwydn ar gyfer y rhanbarth – gan greu capasiti i 
gefnogi buddsoddiad lleol a darparu ar gyfer dyfodol 
lle byddwn i gyd yn defnyddio mwy o drydan. Mae 
ganddo’r potensial i greu sgiliau a swyddi newydd, 
yn genedlaethol ac yn lleol. Bydd yn cefnogi’r broses 
o fabwysiadu technolegau carbon isel yn ein cartrefi 
a'n busnesau, fel gwresogi trydan a phwyntiau gwefru 
ar gyfer cerbydau domestig ac amaethyddol.

CRYNODEB O’CH ADBORTH

Mae eich gwybodaeth yn parhau i fod yn werthfawr iawn i ni, ac rydym yn 
croesawu’r holl adborth a dderbyniwyd i’n hymgynghoriad. Roedd eich sylwadau 
yn cynnwys materion penodol o bryder, safleoedd o ddiddordeb lleoliad penodol, 
yn ogystal â themâu eang o ffactorau sy’n bwysig i unigolion a chymunedau.

EIN HYMGYNGHORIAD

Cynhaliwyd ein hymgynghoriad statudol rhwng  
19 Chwefror ac 16 Ebrill.

Yn rhan o’r ymgynghoriad, fe wnaethom friffio 
rhanddeiliaid allweddol a’ch cynrychiolwyr 
etholedig am y prosiect.

Fe wnaethom hefyd gynnal chwe digwyddiad 
ymgynghori cymunedol, yn cynnig y cyfle i archwilio 
ein deunyddiau prosiect, gan gynnwys model 3D, 
ac i siarad yn uniongyrchol ag aelodau o’n tîm.

nifer a oedd 
yn bresennol 

604
cyflwyniadau 

adborth

560
perchnogion tir yr 
effeithiwyd arnynt

75
ymgyngoreion 

cymunedol

442

Rydym yn deall y gall seilwaith graddfa fawr newydd godi pryderon, ond bydd yr adborth yr ydych 
wedi ei roi i ni, ynghyd â’n hasesiadau amgylcheddol ein hunain, yn ein helpu i ddeall yn well yr 
effeithiau posibl a sut y gallwn eu cadw mor isel â phosibl.

ymgyngoreion 
rhagnodedig

43

Roedd y digwyddiadau hyn yn gyfle hynod werthfawr i 
ni ymgysylltu â chi, i ateb eich cwestiynau, ac i wrando 
ar eich sylwadau ar ein cynigion.

Ochr yn ochr â’r ymgynghoriad cymunedol, fe wnaethom 
hefyd ymgynghori â Chyngor Sir Powys a Chyngor Swydd 
Amwythig, a chyrff arbenigol sy’n berthnasol ar gyfer 
tirwedd, treftadaeth a’r amgylchedd.

Mae hynny'n cynnwys Cyfoeth Naturiol Cymru, 
Asiantaeth yr Amgylchedd, Natural England, Cadw  
a nifer eraill.

Dangosir y nifer a oedd yn bresennol yn y digwyddiadau 
a chyflwyniadau adborth isod. Ynghyd â dadansoddiad 
o bwy roddodd adborth:

Ecoleg a 
chynefin

Hamdden

Hanesyddol a 
diwylliannol

Twristiaeth

Traffig ac 
adeiladu

Economi 
lleol

Eiddo, tir ac 
amaethyddiaeth

Pentrefi a 
chymunedau

Dylunio 
prosiect

lechyd meddwl 
a chorfforol

Yr hyn y gwnaethoch chi ei ddweud Yr hyn rydym ni’n ei wneud

Yn eich adborth, fe wnaethoch fynegi pryderon 
am effeithiau gweledol posibl peilonau a’r is-
orsaf ar ardal yr ucheldir. Fe wnaethoch ofyn a 
oedd unrhyw leoliadau amgen ar gyfer is-orsaf 
Grug y Mynydd.

Fe wnaethoch ddweud wrthym hefyd am y 
meysydd carafanau yn ardal Afon Banw a’u 
gwerth i’r economi leol. Roeddech yn dymuno 
i ni ystyried twristiaeth a lleoliad meysydd 
carafanau wrth i ni ddatblygu ein cynigion.

Cyflwynwyd lleoliadau amgen ar gyfer peilonau 
mewn adborth, gyda phobl o’r farn allai leihau 
effeithiau o’u cymharu â’n haliniad arfaethedig.

Nodweddion eraill a oedd yn bwysig i chi yn yr 
adran hon oedd Moel Bentyrch a Disgwylfa, lle 
ceir mawnogydd, a’r dirwedd o gwmpas Llanfair 
Caereinion a’r A458.

Fe wnaeth pobl hefyd nodi cynigion Cyfoeth 
Naturiol Cymru i ddynodi parc cenedlaethol 
newydd yn seiliedig ar Barc Cenedlaethol 
presennol Bryniau Clwyd a Dyffryn Dyfrdwy.

Roeddem eisoes wedi ystyried yn ofalus lleoliad is-orsaf Grug y Mynydd a llwybr y peilonau yn ardal yr 
ucheldir, gan geisio defnyddio rhannau o dir isel i helpu i liniaru effeithiau gweledol.

Wrth i ni barhau ein gwaith, byddwn yn adolygu lleoliad yr is-orsaf ac aliniad y llwybr eto i weld a oes 
unrhyw gyfleoedd i leihau effeithiau ymhellach. Bydd hyn yn cynnwys adolygiad o’r opsiynau amgen a 
gyflwynwyd mewn adborth. Byddwn hefyd yn cwblhau asesiad yn cymryd i ystyriaeth effeithiau gweledol 
cyfunol y ffermydd gwynt arfaethedig a’n prosiect. Bydd yr asesiad hwn yn cael ei gynnwys yn ein 
Datganiad Amgylcheddol, a fydd yn rhan o’r cais.

Yn ardal Afon Banw, mae’r afon a’r meysydd carafanau yn gwneud cynllunio llwybr yn ofalus yn arbennig o 
bwysig. Fe wnaethom ystyried hyn wrth ddatblygu’r aliniad, gyda’r nod o ddefnyddio coed a siâp y dirwedd 
i helpu i sgrinio’r peilonau neu i fod yn gefndir i’r aliniad.

Lle’r ydym yn croesi Afon Banw, roeddem wedi meddwl am effeithiau posibl ar ecoleg a bywyd gwyllt, yn 
ogystal ag effeithiau gweledol wrth ddewis man croesi ac ystyried lleoliad peilonau, i gydbwyso effeithiau 
ar yr holl ystyriaethau hyn.

Byddwn yn adolygu’r penderfyniadau hynny eto ac yn ymchwilio’r opsiynau amgen o’r adborth i weld a oes 
ffyrdd i leihau effeithiau gweledol ymhellach.

Wrth i ni barhau ein gwaith, byddwn hefyd yn cymryd i ystyriaeth canfyddiadau ein harolygon 
amgylcheddol parhaus.

Rydym yn ymwybodol o gynigion Cyfoeth Naturiol Cymru ar gyfer parc cenedlaethol newydd. Mae parciau 
cenedlaethol a’u lleoliadau yn ystyriaethau pwysig wrth gynllunio llwybr llinellau uwchben. Gan fod y cynnig 
ar gyfer Parc Cenedlaethol Gogledd-ddwyrain Cymru yn dal i fynd rhagddo, mae’n rhy gynnar i wybod a 
fydd hyn yn cael dylanwad ar ein cynigion. Byddwn yn parhau i fonitro cynnydd y cynigion ac ymgysylltu â 
Cyfoeth Naturiol ar y mater hwn.

EICH ADBORTH: YR HYN Y GWNAETHOCH EI DDWEUD 
WRTHYM A SUT RYDYM YN EI YSTYRIED

Adran 1: Cefn Coch i Langynyw
Rydym yn edrych yn ofalus ar bob darn o adborth yr ydym yn ei dderbyn, 
gan gynnwys pa un a yw’n awgrymu newid dyluniad penodol, fel symud 
peilon, neu os yw’n ymwneud â thema neu bwnc penodol.

Yn yr ymgynghoriad, fe wnaethom ofyn i bobl ddarparu 
eu hadborth ar draws gwahanol rannau o’r llwybr:

Adran 1: Cefn Coch i Langynyw

Adran 2: Llangynyw i Feifod

Adran 3: Meifod i Lansantffraid-ym-Mechain

Adran 4: Llansantffraid-ym-Mechain i Lanymynech

Adran 5: Llanymynech i Lower Frankton

Rydym wedi crynhoi eich adborth ar y tudalennau 
canlynol i gynnig trosolwg o’r themâu allweddol y 
gwnaethoch chi ddweud wrthym sy’n bwysig ym 
mhob adran.

Yn rhan o’n cais am gydsyniad datblygu, byddwn 
yn paratoi Adroddiad Ymgynghori, a fydd yn 
cynnwys esboniad mwy manwl o’r adborth a sut 
rydym wedi ei gymryd i ystyriaeth wrth ddatblygu 
ein dyluniad terfynol.

Ysgrifennwyd yr adroddiad hwn ar y cyd ag arbenigwyr 
ym meysydd gwyddor yr amgylchedd, gwarchod 
treftadaeth, peirianneg, rheoli tir, a thîm y proseict.

Bydd hwn ar gael pan fyddwn yn cyflwyno ein cais i'r 
Arolygiaeth Gynllunio yn 2026.

Beth sy’n digwydd i’ch adborth?

Rydych chi’n rhoi 
eich adborth i ni

Rydym yn prosesu 
a threfnu eich 
holl adborth

Caiff pob darn 
o’ch adborth ei 
ddadansoddi’n ofalus

Caiff eich adborth ei 
ystyried a’i ymgorffori 
yn nyluniad y cynigion 
lle’n bosibl

Mae timau arbenigol, 
gan gynnwys 
ecolegydd, peirianwyr, 
haneswyr, ac 
arbenigwyr tir yn 
adolygu ac yn ystyried 
eich adborth

Rydym yn ysgrifennu 
adroddiad ymgynghori 
sy’n rhoi manylion 
yr holl adborth a 
dderbyniwyd a 
sut rydym wedi 
ymateb iddo

Yr hyn y gwnaethoch chi ei ddweud Yr hyn rydym ni’n ei wneud

Yn yr ail adran, fe wnaethoch fynegi pryderon 
am effeithiau gweledol peilonau ar Gwm 
Efyrnwy, gan nodi ansawdd ei dirwedd.

Roedd pryderon am yr effeithiau posibl ar 
Feifod a’i drigolion, gan gynnwys yn ystod 
gwaith adeiladu, yn bwyntiau allweddol yn 
adborth yr adran hon.

Rhannwyd hamdden yn yr ardal yn eich adborth, 
â chyfeiriadau penodol at Lwybr Glyndŵr a 
Chlwb Rygbi COBRA.

Fe wnaethoch hefyd gynnig adborth ar 
safleoedd o arwyddocâd hanesyddol, fel Castell 
Mathrafal ac Eglwys Sant Tysilio a’r Santes 
Fair. Nododd rhai pobl hefyd bwysigrwydd 
diwylliannol Fferm Mathrafal sydd wedi cynnal 
Eisteddfod yr Urdd a’r Eisteddfod Genedlaethol.

Hefyd, fe wnaethoch ddweud wrthym fod yr 
ardal yn agored i lifogydd ac yn bryderus am y 
potensial i’n cynigion gwaethygu llifogydd yn  
yr ardal.

Mae ffactorau eraill yn cynnwys yr amrywiaeth 
eang o fywyd gwyllt yn yr ardal hon, gan gynnwys 
ystlumod, mincod, dyfrgwn, a glas y dorlan.

Soniwyd am gynnig Cyfoeth Naturiol Cymru i 
ddynodi parc cenedlaethol newydd yn seiliedig 
ar Barc Cenedlaethol presennol Bryniau Clwyd a 
Dyffryn Dyfrdwy, ac fe wnaethoch ofyn a fyddai 
hyn yn dylanwadu ar ein gwaith.

Rhwng ein hymgynghoriadau anstatudol a statudol, fe wnaethom newid y llwybr i symud ymhellach oddi wrth 
safle treftadaeth Castell Mathrafal, ac wedi lleoli peilonau yn ofalus i gadw effeithiau gweledol cyn lleied 
â phosibl. Rydym hefyd wedi ymgynghori â Cadw, y sefydliad sy’n gyfrifol am safleoedd treftadaeth yng 
Nghymru, i ofyn am ei adborth ar effeithiau posibl ein gwaith.

O ran eich pryderon am y Clwb Rygbi ac Eglwys Sant Tysilio a’r Santes Fair, roeddem wedi diweddaru aliniad 
ein llwybr i’r de o’r afon, i’w symud ymhellach oddi wrth y ddau safle, ers ein hymgynghoriad yn 2023. Wrth i ni 
barhau i fireinio aliniad ein llwybr, byddwn yn ystyried pwysigrwydd hamdden a hanesyddol y safleoedd hyn.

Byddwn yn adolygu’r penderfyniadau hynny eto i weld a oes ffyrdd o leihau effeithiau gweledol ymhellach.

Rydym yn deall pryderon pobl am ecoleg a chynefin. Yn rhan o broses yr Asesiad o’r Effaith Amgylcheddol, 
rydym yn cynnal arolygon bywyd gwyllt i ddatblygu darlun mwy manwl o fywyd anifeiliaid a phlanhigion. 
Byddwn yn cymryd y rhain i ystyriaeth wrth i ni adolygu ein cynigion. Rydym hefyd wedi ymrwymo i ddarparu 
enillion bioamrywiaeth net o 10 y cant, o’i gymharu â’r llinell sylfaen a aseswyd. Bydd y cynigion ar gyfer hyn 
yn cael eu cynnwys yn ein Datganiad Amgylcheddol fel rhan o’n cais.

Rydym hefyd wedi ystyried llifogydd yn ein Hadroddiad Effaith Amgylcheddol Rhagarweiniol (PEIR) a byddwn 
yn cynnal arolygon i ddeall a allai ein prosiect effeithio ar lifogydd a’r opsiynau i liniaru unrhyw effeithiau. Gall 
opsiynau gynnwys, er enghraifft, digolledu storio gorlifdir.

Mae’r gofynion polisi ar gyfer seilwaith o arwyddocâd cenedlaethol yn ei gwneud yn ofynnol nad ydym yn cynyddu 
perygl llifogydd, a bydd angen i ni ddangos ein cynlluniau ar gyfer hyn yn ein cais. Bydd manylion canfyddiadau’r 
arolwg yn ein Datganiad Amgylcheddol, a fydd yn cael ei gynnwys yn ein cais i’r Arolygiaeth Gynllunio.

Rydym yn ymwybodol o gynigion Cyfoeth Naturiol Cymru ar gyfer parc cenedlaethol newydd. Mae parciau 
cenedlaethol a’u lleoliadau yn ystyriaethau pwysig wrth gynllunio llwybr llinellau uwchben. Gan fod y cynnig 
ar gyfer Parc Cenedlaethol Gogledd-ddwyrain Cymru yn dal i fynd rhagddo, mae’n rhy gynnar i wybod a fydd 
hyn yn cael dylanwad ar ein cynigion. Byddwn yn parhau i fonitro cynnydd y cynigion ac ymgysylltu â Cyfoeth 
Naturiol ar y mater hwn.

Yr hyn y gwnaethoch chi ei ddweud Yr hyn rydym ni’n ei wneud

Mae pryder am lifogydd yn thema allweddol 
yn eich adborth, wrth i bobl nodi bod llifogydd 
tymhorol eisoes yn effeithio ar ffyrdd lleol a 
chysylltiadau rhwng Llansantffraid, Meifod a 
Llanfyllin. Fe wnaethoch ofyn am sicrwydd na 
fyddai ein cynigion yn gwneud llifogydd yn waeth.

Fe wnaeth eraill fynegi pryder y byddai peilonau 
yn yr ardal yn atal pobl rhag eisiau ymweld, a 
allai effeithio ar y meysydd carafanau sydd 
wedi’u lleoli ger Llansantffraid-ym-Mechain a’r 
economi leol yn ehangach.

Fe wnaethoch hefyd gynnig adborth ar effeithiau 
posibl ar amaethyddiaeth, gan nodi y gallai 
peilonau wneud gweithgareddau amaethyddol yn 
fwy anodd.

Roedd effeithiau ar bentref Llansantffraid-ym- 
Mechain o bryder arbennig i drigolion lleol, wrth 
i bobl ddweud na fyddai ffyrdd ac adeiladau’r 
pentref yn gallu ymdopi â’r peiriannau trwm 
sydd eu hangen i adeiladu’r prosiect. Esboniodd 
eraill nad yw’r pentref a'i leoliad wedi newid 
ers blynyddoedd lawer, ac y byddai peilonau yn 
niweidiol i’r pentref.

Fe wnaethom dderbyn adborth yn cynnig 
lleoliadau amgen yr oedd ymatebwyr yn teimlo 
gall leihau effeithiau posibl ar weithrediadau 
amaethyddiaeth, y meysydd carafanau, 
lleoliadau pentrefi, ac eiddo unigol.

Rydym wedi ystyried llifogydd yn ein Hadroddiad Effaith Amgylcheddol Rhagarweiniol (PEIR) a byddwn yn 
cynnal arolygon i ddeall a allai ein prosiect effeithio ar lifogydd a’r opsiynau i liniaru unrhyw effeithiau. Gall 
opsiynau gynnwys, er enghraifft, digolledu storio gorlifdir.

Mae’r gofynion polisi ar gyfer seilwaith o arwyddocâd cenedlaethol yn ei gwneud yn ofynnol nad ydym yn cynyddu 
perygl llifogydd, a bydd angen i ni ddangos ein cynlluniau ar gyfer hyn yn ein cais. Bydd manylion canfyddiadau’r 
arolwg yn ein Datganiad Amgylcheddol, a fydd yn cael ei gynnwys yn ein cais i’r Arolygiaeth Gynllunio.

Rydym wedi ymrwymo i weithio’n agos gyda pherchnogion tir a ffermwyr i leoli peilonau mewn ffordd sy’n 
sicrhau bod cyn lleied o darfu â phosibl, tra hefyd yn cydbwyso anghenion yr amgylchedd, peirianneg a 
diogelwch. Rydym yn parhau i ymgysylltu â pherchnogion tir wrth i ni ddatblygu ein cynigion.

Rydym yn cydnabod bod trigolion Llansantffraid-ym-Mechain yn bryderus am effeithiau posibl ar y pentref. 
Wrth ddatblygu aliniad y llwybr presennol, fe wnaethom ystyried lleoliad y pentref a dewis llwybr yn agos at 
safle Wynnstay gan ein bod yn teimlo y byddai hwn yn sgrinio’r peilonau o’r rhan fwyaf o eiddo. Fe wnaethom 
hefyd nodi llwybr yr oeddem yn teimlo oedd yn helpu i reoli effeithiau posibl ar y meysydd carafannau, trwy 
ddefnyddio coed a thirwedd i helpu i sgrinio’r peilonau.

Byddwn yn adolygu’r penderfyniadau hyn yng ngoleuni’r adborth yr ydym wedi ei dderbyn i weld a oes 
opsiynau i leihau effeithiau gweledol ymhellach. Byddwn hefyd yn asesu’r llwybrau amgen a anfonwyd atom 
gan bobl i weld a ydynt yn cynnig opsiynau gwell na’n haliniad arfaethedig.

Adran 3: Meifod i Lansantffraid-ym-MechainAdran 2: Llangynyw i Feifod

Adran 4: Llansantffraid-ym-Mechain i Lanymynech Adran 5: Llanymynech i Lower Frankton
Yr hyn y gwnaethoch chi ei ddweud Yr hyn rydym ni’n ei wneud

Fe wnaethoch fynegi pryder eang ynghylch yr 
effeithiau posibl ar dwristiaeth a hamdden yn 
yr ardal, yn gysylltiedig â threftadaeth leol. Fe 
wnaethoch hefyd ddweud wrthym am Gamlas 
Maldwyn a Lociau Carreghwfa, gan nodi eu bod 
yn aml yn cael eu mwynhau fel llwybrau cerdded 
ac ar gyfer gweithgareddau hamdden.

Roedd pryder y byddai peilonau yn atal pobl 
rhag ymweld â’r ardaloedd hyn a’u defnyddio, 
a allai effeithio ar yr economi leol.

Roedd eraill yn bryderus y gallai’r fioamrywiaeth 
o amgylch y dyfrffyrdd gael ei heffeithio 
oherwydd y cynigion, gan ofyn am sicrwydd y 
byddem yn ystyried hyn.

Fe wnaethoch hefyd rannu pryderon am yr 
effeithiau ar Lanymynech a Charreghwfa gan 
gyfeirio’n benodol at yr effeithiau gweledol, a 
bod yr aliniad wedi cael ei symud yn agosach at 
y pentref o’i gymharu â’n llwybr arfaethedig yng 
ngham un.

Safleoedd treftadaeth yn yr ardal hon oedd 
ffactor arall y gwnaethoch chi ddweud  
wrthym amdani.

Fe wnaethom dderbyn ceisiadau am leoliadau 
amgen i beilonau yr oeddech yn credu allai helpu 
i leihau effeithiau ar bobl.

Pan wnaethom ddatblygu aliniad ein llwybr, fe wnaethom ystyried lleoliadau’r pentrefi, hamdden a threftadaeth, 
a golygfeydd tirwedd, gan geisio cydbwyso effeithiau ar bob un o’r rhain cymaint ag y gallem. Wrth i ni fwrw 
ymlaen â’r cynlluniau, byddwn yn parhau i ystyried y ffactorau pwysig hyn.

Roedd Camlas Maldwyn a Lociau Carreghwfa, ynghyd â’u pwysigrwydd hamdden ac ecolegol, hefyd yn 
ffactorau a ystyriwyd gennym. Rydym hefyd wedi ymgynghori â Glandŵr Cymru i ofyn am eu barn ar 
effeithiau posibl ein cynigion.

Wrth i ni barhau ein gwaith, byddwn yn adolygu aliniad y llwybr eto i weld a oes cyfleoedd i leihau effeithiau 
ymhellach. Bydd hyn yn cynnwys adolygiad o’r opsiynau amgen a gyflwynwyd mewn adborth.

Mae twristiaeth, yr economi leol a threftadaeth i gyd yn rhan o’r asesiadau yr ydym yn eu cynnal fel y gallwn 
ddeall effeithiau posibl a pha opsiynau sy’n bodoli i’w lliniaru. Byddwn yn paratoi Datganiad Amgylcheddol  
fel rhan o’n cais, a fydd yn esbonio effeithiau ein gwaith a sut rydym wedi ceisio eu lleihau.

Yr hyn y gwnaethoch chi ei ddweud Yr hyn rydym ni’n ei wneud

Fe wnaethoch ddweud wrthym am y ffyrdd yn 
yr ardal hon, a’r B4398 yn arbennig, gan nodi eu 
bod yn gul ac o bosibl yn beryglus, yn enwedig i 
beiriannau trwm. Roeddech yn dymuno i ni ystyried 
hyn wrth ddatblygu cynlluniau ar gyfer adeiladu.

Roedd eraill yn bryderus am draffig adeiladu 
trwy bentrefi lleol fel Maesbrook, Maesbury 
Marsh, Pant, a Crickheath.

Roedd ecoleg a chynefin yn thema drwy’r 
adborth cyfan gan gynnwys gwlyptir Mere and 
Mosses oherwydd ei bwysigrwydd ecolegol.

Roedd ffactorau eraill y gwnaethoch eu 
cynnwys yn eich adborth yn cynnwys y 
golygfeydd tuag at Fryniau Breidden, Bryn 
Treberfedd, a Chefn Digoll.

Roedd pobl hefyd eisiau deall mwy am y 
cynlluniau ar gyfer yr is-orsaf arfaethedig ger 
Lower Frankton, gan gynnwys cynigion y Grid 
Cenedlaethol yn yr ardal.

Rydym wedi ymrwymo i achosi cyn lleied o darfu â phosibl i’r rhai sy’n byw ac yn gweithio yn yr ardaloedd a 
effeithir gan ein cynigion. Byddwn yn cymryd cyngor gan randdeiliaid technegol ac yn asesu’n drwyadl effaith 
y prosiect ar ffyrdd lleol yn rhan o asesiad traffig a thrafnidiaeth, sy’n un o ofynion y broses y byddwn yn ei 
dilyn i gyflwyno cais cynllunio. Bydd hyn yn cynnwys sut rydym yn bwriadu rheoli traffig adeiladu a sicrhau 
bod unrhyw effeithiau posibl cyn lleied â phosibl.

Rydym yn cynnal arolygon ecoleg parhaus i helpu i gael dealltwriaeth fanwl o’r amgylchedd naturiol, a bydd y 
canfyddiadau yn ein helpu i barhau i ddatblygu’r prosiect. Bydd y canfyddiadau, gan gynnwys unrhyw gynlluniau 
lliniaru arfaethedig, yn cael eu cynnwys yn ein Datganiad Amgylcheddol pan fyddwn yn cyflwyno ein cais.

Rydym yn deall bod trigolion yn awyddus i dderbyn rhagor o wybodaeth am is-orsaf Lower Frankton. Rydym 
yn gweithio gyda’r Grid Cenedlaethol wrth i ni ddatblygu ein cynlluniau, a byddwn yn cynnal ymgynghoriad 
ychwanegol yn yr ardal hon wrth i’n cynlluniau ddod yn fwy manwl.

Beth yw costau llinellau uwchben o’u cymharu 
â thanddaearu’r ceblau?

Ers ein hymgynghoriad, mae Green GEN Cymru 
wedi cyhoeddi dau adroddiad annibynnol ar gost 
tanddaearu o’i gymharu â llinellau uwchben. 
Darparwyd yr adroddiadau hyn gan Cable 
Construction International a Turner and Townsend. 
Mae canfyddiadau’r adroddiadau hyn yn dangos:

Cymhariaeth Gost ar gyfer 1 cilomedr:

•	 Llinell uwchben ar beilonau L7: 
£1,269-£1,636 miliwn

•	 Cebl Tanddaearol wedi’i osod trwy ffos trychiad 
agored: £6,259-£6,695 miliwn

•	 Gosod Cebl Tanddaearol gydag aradr ceblau: 
£7,236-£7,882 miliwn

Os hoffech ddarganfod mwy am yr adroddiadau, 
gallwch ddod o hyd iddynt ar y tab dogfennau ar 
wefan Green GEN Cymru.

A ydych chi wedi cymryd i ystyriaeth y perygl o 
lifogydd ac effeithiau amgylcheddol eraill yng 
Nghwm Efyrnwy a sut y gallai eich cynlluniau 
gyfrannu atynt? Sut ydych chi’n bwriadu lliniaru 
unrhyw effaith bosibl?

Yn rhan o’r ymgynghoriad hwn, rydym wedi cyhoeddi 
Adroddiad Effaith Amgylcheddol Rhagarweiniol 
(PEIR). Mae’r PEIR yn nodi effeithiau amgylcheddol 

A

A

A

A

A

A
A

C

C

C

C

C

C C

CWESTIYNAU CYFFREDIN

Yn ogystal â chynnig adborth, fe wnaeth pobl hefyd godi sawl 
cwestiwn am ein cynigion a’n hymgynghoriad. Rydym wedi llunio 
cyfres o gwestiynau ac atebion isod.

cychwynnol y cynigion ac ystyriaethau cynnar 
i reoli neu leihau’r effeithiau hyn, fel trwy leoli 
seilwaith yn ofalus.

Mae’r camau nesaf yn cynnwys datblygu’r Asesiad 
Perygl Llifogydd ac asesiad sgrinio y Gyfarwyddeb 
Fframwaith Dŵr. Bydd cynlluniau mwy manwl ar sut 
y byddwn yn lleihau’r effeithiau ar lifogydd yn cael 
eu cyflwyno yn ein Datganiad Amgylcheddol  
ar adeg gwneud y cais.

Mae’r Datganiad Amgylcheddol yn rhan 
allweddol o’r cais, gyda'r bwriad o nodi effeithiau 
amgylcheddol posibl prosiect ac yna cynnig ffyrdd 
i osgoi, lleihau neu wrthbwyso’r effeithiau hynny.

Beth fyddwch chi’n ei wneud i liniaru effeithiau 
posibl traffig ac adeiladu?

Byddwn yn ystyried yr holl seilwaith presennol 
yn ofalus wrth ddatblygu’r llwybr. Rydym wedi 
ymrwymo i achosi cyn lleied o darfu â phosibl 
i’r rhai sy’n byw ac yn gweithio yn yr ardaloedd 
a effeithir gan ein cynigion. Byddwn yn cymryd 
cyngor gan randdeiliaid technegol ac yn asesu’n 
drylwyr effaith y prosiect ar ffyrdd lleol yn 
rhan o asesu traffig a thrafnidiaeth, sy’n un o 
ofynion y broses y byddwn yn ei dilyn i gyflwyno 
cais cynllunio. Bydd hyn yn cynnwys sut rydym 
yn bwriadu rheoli traffig adeiladu a sicrhau bod 
unrhyw effeithiau posibl cyn lleied â phosibl.

Sut wnewch chi ddiogelu cynefinoedd 
a bioamrywiaeth ar hyd y llwybr?

Mae’n anochel y bydd prosiectau seilwaith graddfa 
fawr yn arwain at effeithiau amgylcheddol, a gallant 
hefyd fod yn gyfle i fuddsoddi yn y cynefinoedd 
sydd eu hangen ar gyfer bioamrywiaeth. Rydym wedi 
ymrwymo i enillion bioamrywiaeth net o 10 y cant, a 
fydd yn cael eu cynnal am o leiaf 30 mlynedd. Rydym 
yn gweithio’n agos gyda’r sefydliadau perthnasol 
i sicrhau bod effeithiau cyn lleied â phosibl, gan 
gynnwys Natural England a Cyfoeth Naturiol Cymru.

Rydym yn cynnal arolygon ecolegol helaeth 
dros y misoedd nesaf i sicrhau bod gennym 
ddealltwriaeth gywir o’r bywyd gwyllt ar hyd 
y llwybr arfaethedig. Bydd ein Datganiad 
Amgylcheddol yn cyflwyno canfyddiadau’r 
arolygon ac yn cynnwys mesurau manwl ar gyfer 
lliniaru unrhyw effeithiau posibl.

Pa effeithiau fydd y cynigion yn eu hachosi 
ar eiddo, tir ac amaethyddiaeth?

Rydym yn ymgysylltu â pherchnogion tir a thrigolion 
i gadw’r effeithiau ar eiddo a thir cyn lleied â phosibl. 
Gallai hyn gynnwys lleoli peilon ar ffin cae i leihau’r 
golled tir, neu leoli peilon yn ofalus gan ddefnyddio 
llystyfiant a’r dirwedd naturiol i sicrhau bod yr 
effeithiau gweledol ar eiddo cyn lleied â phosibl.

Fe wnaeth astudiaeth a gyhoeddwyd ym mis Medi 
2024 ar gyfer Scottish Renewables gan BiGGAR 
Economics asesu effeithiau posibl llinellau pŵer ar 
dueddiadau prisiau tai, gan edrych ar linell Beauly 
Denny – llinell foltedd uchel trwy ardaloedd o gefn 
gwlad yr Alban, a gwblhawyd yn 2015.

Canfu’r astudiaeth hon bod y cyfnod ansicr yn ystod 
y broses gynllunio wedi cael rhywfaint o effaith ar 
y farchnad dai, ond ar ôl i’r llinell gael ei hadeiladu 
bod tueddiadau’r farchnad dai ar hyd y llinell bŵer 
yn adlewyrchu rhai’r awdurdodau lleol ehangach.

Ffactorau macroeconomaidd fu prif ysgogiadau twf 
prisiau tai ac nid yw’r llinell bŵer wedi cael unrhyw 
effaith amlwg ar brisiau tai.

Mae llinell bŵer Beauly Denny yn ymestyn o Beauly, 
i’r gogledd o Inverness, i Denny ger Falkirk. Mae’r 
prosiect hwn yn 137 milltir o hyd ac yn cynnwys 
peilonau sydd bron i ddwbl uchder y peilonau 
arfaethedig ar gyfer Vyrnwy Frankton.

Gallwch ddarganfod mwy am effeithiau ar eiddo a 
thir yn ein Cwestiynau Cyffredin ac ar ein tudalen 
perchnogion tir ar ein gwefan.

Sut ydych chi’n ystyried effeithiau’r cynigion 
ar iechyd meddwl a chorfforol?

Mae llinellau uwchben yn ffynhonnell o donnau 
EMF, ond yn un o lawer yn unig. 38.9 microtesla yw’r 
amlygiad mwyaf posibl o ran llinell uwchben, sy’n 
debyg i’r hyn y byddech yn ei ddisgwyl o ddefnyddio 
sychwr gwallt neu o gerdded yn agos at feicrodon 
pan fydd yn coginio. Mae cyfyngiadau ar waith i 
ddiogelu pob un ohonom yn erbyn amlygiad i EMF. 
Seiliwyd y cyfyngiadau hyn ar adolygiadau gofalus 
o’r wyddoniaeth gan arbenigwyr annibynnol, sy’n 
argymell lefelau diogel o amlygiad i’r cyhoedd. 360 
microtesla yw’r terfyn amlygiad ar gyfer y cyhoedd, 
felly hyd yn oed os ydych yn sefyll yn uniongyrchol 
o dan y llinell uwchben, dim ond ffracsiwn bach 
o’ch terfyn yw’r lefelau. Ar ôl degawdau lawer o 
ymchwil a gwario cannoedd o filiynau o bunnoedd 
yn ymchwilio i’r mater, nid oes unrhyw effeithiau 
iechyd a ddarganfuwyd islaw’r cyfyngiadau 
amlygiad. Gallwch ddarllen mwy am EMFs yn ein 
taflen ffeithiau EMF, sydd ar gael ar ein gwefan.

Rydym yn deall bod gan bobl wahanol safbwyntiau 
ar seilwaith newydd ac yn cydnabod bod pobl 
yn bryderus am newidiadau i’r dirwedd. Os oes 
gennych bryder am y prosiect, cysylltwch â’n tîm 
ymgysylltu â rhanddeiliaid, a fydd yn gallu helpu i 
ateb eich cwestiynau a chynnig eglurder.

A ydych chi wedi ystyried arwyddocâd hanesyddol 
a diwylliannol wrth ddatblygu aliniad a dyluniad 
y llwybr?

Mae cadw effeithiau ar safleoedd o arwyddocâd 
hanesyddol a diwylliannol mor fach â phosibl yn 
bwysig i ni. Ers ein hymgynghoriad cyntaf, rydym 
wedi diweddaru’r llwybr i osgoi’r safleoedd hyn 
ymhellach, fel Eglwys Sant Tysilio a’r Santes Fair 
ac adeiladau hanesyddol eraill. Lle mae opsiynau ar 
gyfer y llwybr yn gyfyngedig, rydym wedi defnyddio 
llystyfiant presennol a’r dirwedd naturiol i helpu i 
guddio’r peilonau a’r llinellau uwchben.

Llinell amser y prosiect

Medi – Ymgynghoriad 
cyhoeddus cyntaf

2023
Cyflwyno ein cydsyniad 
datblygu i’w adolygu

2026
Gwaith adeiladu yn cychwyn 
os caiff y prosiect gydsyniad

2027

2025
Ail ymgynghoriad 
cyhoeddus

2027
Y cynharaf y byddai’r cais 
yn cael ei benderfynu

2028
Cysylltiad Vyrnwy 
Frankton yn weithredol

BETH SY’N DIGWYDD NESAF
Y broses gynllunio

Mae llinellau trydan foltedd uchel newydd sy’n fwy 
o hyd na 2 gilomedr, ac yn rhannol neu’n gyfan gwbl 
yn Lloegr, wedi’u dosbarthu fel Prosiect Seilwaith 
o Arwyddocâd Cenedlaethol (NSIP) o dan Ddeddf 
Cynllunio 2008.

Mae’r broses hon yn ei gwneud yn ofynnol i geisiadau 
am gydsyniad datblygu gael eu penderfynu gan 
Ysgrifennydd Gwladol, yn hytrach na gan yr awdurdod 
cynllunio lleol (fel cyngor sir). Mae datblygwyr NSIPs 
angen Gorchymyn Cydsyniad Datblygu (DCO) cyn y gall 
cynigion gael eu hadeiladu.

Yn seiliedig ar ein gwaith a’n hymgynghori hyd yma, 
rydym yn rhagweld y bydd y prosiect yn cynnwys llinell 
uwchben sy’n fwy o hyd na 2 gilomedr ac felly bydd 
angen DCO arnom.

Roedd ein hymgynghoriad statudol yn rhan o’r broses 
sy’n ofynnol ar gyfer datblygu Prosiect Seilwaith o 
Arwyddocâd Cenedlaethol (NSIP), ochr yn ochr â’r 
Datganiad Amgylcheddol, sy’n rhan hanfodol o’n cais.

Gallwch ddarganfod mwy am y broses gynllunio yn 
www.legislation.gov.uk/cy/ukpga/2008/29/contents

•	 Adolygu ein cynigion yng ngoleuni adborth a 
dderbyniwyd a’n hasesiadau parhaus i weld a oes 
ffyrdd y gallwn eu gwella.

•	 Ystyried sut y gellid gwneud y gwaith trafnidiaeth ac 
adeiladu i leihau effeithiau hyn ar yr ardal, gan gynnwys 
eiddo, busnesau a hamdden. Byddai hyn yn cynnwys 
sut y gellid rheoli’r angen i gau ffyrdd orau o gwmpas 
y rhan danddaearol. Byddem bob amser yn sicrhau y 
gellir cyrraedd eiddo yn ystod y gwaith adeiladu.

Ymgynghori wedi’i dargedu

Er mwyn bodloni’r gofynion ar gyfer yr ymgynghoriad 
cyn ymgeisio, byddwn yn gwneud mwy o ymgynghori 
wedi'i dargedu ar hyd y llwybr arfaethedig. Rydym 
yn rhagweld y bydd yr ymgynghoriad wedi’i dargedu 
yn cael ei gynnal yn gynnar yn 2026. Byddwn mewn 
cysylltiad â phobl yn yr ardal i roi gwybod iddynt am 
gynlluniau ar gyfer yr ymgynghoriad mewn da bryd.

Gallwch ddarganfod mwy am is-orsaf y Grid 
Cenedlaethol yn – www.nationalgrid.com/electricity- 
transmission/network-and-infrastructure/ 
infrastructure-projects/lower-frankton-substation

Y CAMAU NESAF

Pan fyddwn wedi cynnal yr holl ymgynghoriadau 
wedi'u targedu angenrheidiol, byddwn yn parhau 
i baratoi ein cais a llunio adroddiadau.

•	 Cwblhau gofynion ar gyfer clirio coed a gwrychoedd 
a sut y byddem yn rheoli effeithiau hyn, gan gynnwys 
ailgyflwyno.

•	 Ystyried effaith weledol y cysylltiad i ddarganfod pa 
fesurau lliniaru pellach allai fod eu hangen, a allai 
gynnwys tirlunio neu blannu i sgrinio offer.

•	 Edrych yn ofalus ar effeithiau amgylcheddol tebygol 
y cysylltiad arfaethedig a pha un a oes angen unrhyw 
fesurau lliniaru.

Pan fyddwn yn hapus bod y cynigion yn barod, byddwn 
yn paratoi ein cais a’r dogfennau atodol. Byddai hyn yn 
cynnwys Adroddiad Ymgynghori, i esbonio sut rydym 
wedi cymryd eich safbwyntiau i ystyriaeth, a Datganiad 
Amgylcheddol, i esbonio effeithiau amgylcheddol 
tebygol ein cynnig.

